ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՓԵՏՐՎԱՐԻ 15-Ի N383-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը.

    <<Զվարթնոց>> ավիաօդերևութաբանական կենտրոն փակ բաժնետիրական ընկերությունը 100% պետական բաժնեմաս ունեցող իրավաբանական անձ է, որի շահույթը  գոյանում  է  ձեռնարկատիրական գործունության  իրականացումից:

    Ձեռնարկատիրական գործունեության հիմնական և կարևոր ուղղություններից է նաև քաղաքացիական ավիացիայի օդերևութաբանական սպասարկումը, որն  իրականացվում  է Հայաստանի Հանրապետության կառավարության 2007 թվականի փետրվարի 15-ի N383-Ն որոշման, Չիկագոյի կոնվենցիայի՝ <<Միջազգային աերոնավիգացիայի օդերևութաբանական ապահովման>> 3-րդ հավելվածի և Համաշխարհային օդերևութաբանական  կազմակերպության՝ N49 տեխնիկական կանոնակարգի  հիման վրա:

    2013 թվականին հրատարակվել է <<Միջազգային աերոնավիգացիայի օդերևութաբանական ապահովման>> 3-րդ հավելվածի 18-րդ հրատարակչությունը, որով սահմանվել են նոր չափանիշներ օդերևութաբանական ապահովման  հարցերում.

    մասնավորապես՝

  Փոփոխություններ են կատարվել SIGMET, AIRMET տեղեկատվությունների տրամադրման, քամու շեղման, նախազգուշացումներ աերոդրոմի շրջանում, ինչպես նաև որոնողա-փրկարարական մարմիններին տրամադրվող օդերևութաբանական տեղեկատվության տրամադրման հարցերում:

    Հաշվի  առնելով վերը նշված հանգամանքները՝ անհրաժեշտություն է առաջացել <<Հայաստանի Հանրապետության քաղաքացիական ավիացիայի օդերևութաբանական ապահովման կանոնակարգը հաստատելու մասին>> Հայաստանի Հանրապետության կառավարության 2007 թվականի  փետրվարի  15-ի  N383-Ն որոշման մեջ կատարել փոփոխություն:

2. Առաջարկվող կարգավորման բնույթը.

   Օդերևութաբանական տեղեկատվության տրամադրումը օդանավ շահագործողներին ռազմավարական նշանակություն ունի թռիչքների անվտանգության ապահովման տեսանկյունից, ուստի առաջարկվում է փոփոխություն կատարել կառավարության համապատասխան որոշման մեջ, որով քաղաքացիական ավիացիայի օդերևութաբանական սպասարկումը  կհամապատասխանի միջազգային  նորմերին  և ստանդարտներին:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը.

    Նախագիծը մշակվել է Հայաստանի Հանրապետության բնապահպանության նախարարության <<Զվարթնոց>> ավիաօդերևութաբանական կենտրոն փակ բաժնետիրական  ընկերության  մասնագետների կողմից:

4. Ակնկալվող արդյունքը.

     <<Հայաստանի Հանրապետության կառավարության 2007 թվականի փետրվարի  15-ի  N383-Ն որոշման մեջ փոփոխություն կատարելու մասին>> Հայաստանի Հանրապետության կառավարության որոշման ընդունմամբ կկանոնակարգվի քաղաքացիական ավիացիայի օդերևութաբանական սպասարկման արդյունավետ իրականացումը:

    Նշված որոշման ընդունումը կնպաստի Հայաստանի Հանրապետության օդանավակայաններում վերթիռ-վայրէջ   և  Հայաստանի Հանրապետության օդային տարածքով տարանցիկ թռիչքներ իրականացնող ինքնաթիռների թռիչքների անվտանգությունը օդերևութաբանական սպասարկումը ավելի բարձր մակարդակով ապահովելու համար:

    Սույն փոփոխությունները կնպաստեն նաև բնագավառի միասնական  քաղաքականության իրականացմանը:
ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՓԵՏՐՎԱՐԻ 15-Ի N383-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
   <<Հայաստանի Հանրապետության կառավարության 2007 թվականի փետրվարի 15-ի N383-Ն որոշման մեջ փոփոխություն կատարելու մասին>> Հայաստանի Հանրապետության կառավարության որոշման  ընդունման կապակցությամբ  այլ  իրավական  ակտեր ընդունման անհրաժեշտություն չկա:

ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՓԵՏՐՎԱՐԻ  15-Ի N383-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
   <<Հայաստանի  Հանրապետության կառավարության 2007 թվականի փետրվարի 15-ի N383-Ն որոշման մեջ փոփոխություն կատարելու մասին>>  Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում  եկամուտների և ծախսերի ավելացում կամ նվազեցում  չի նախատեսվում:

